TUSIGA O PEPA O SU’ESU’EGA E FA’AAOGĀ I AI LE ‘AUALA O TUSITUSIGA E TA’UA O LE “APA”

 ‘E tatau ‘ona maua i tusitusiga o lo ‘o fa’ailoa i le tagata faitau le tu’u fa’atasiga ‘o ni alagā’oa e pei ‘ona fautua ai ‘e le ‘auala o tusitusiga e ta’ua o le “APA” (American Psychological Association)

I. Fa’alauiloaga o alagā’oa mai se tasi tagata pe ‘ā fa’aaogā le ‘auala o tusitusiga e     ta’ua o le “APA”

E fa’ailoa le suafa fa’ai’u o le tagata na tusia le tala ma le aso na lolomi ai le tusi po ‘o ni tusitusiga.  Ae ‘ā fa’apea o le ‘ā fa’amaumau pe o le ‘ā si’i sa’o mai ni tusitusiga po ‘o se punātala, ‘ona fa’amau ai lea ma le nūmera o le itūlau.
A.
 ‘Upu Si’i

a. E māsani ‘ona fa’ailoa muamua le ‘upu si’i e ala i le ‘aumaiga o se fuaitau o lo ‘o aofia mai ai le suafa fa’ai’u o le tagata tusitala ‘ona soso’o mai ai lea ma le aso na lolomi ai le tusi po ‘o ni tusitusiga i totonu o ni fa’ailoga puipui.  Tu’u le nūmera o le itūlau i totonu lava o fa’ailoga puipui i le fa’ai’uga o le ‘upu si’i.  
i.
Fa’ata’ita’iga 1:

E pei ‘ona tā’ua e Madura (2004) i sana ripoti e fa’apea, “O se taupulega e atagia mai ai le ātina’ega o ni filifiliga lelei, o fa’ailoga ia o se nofoaga o lo ‘o fa’atino ai le galuega ma le fa’ata’atiaga o se fale faigaluega o lo ‘o gaosi ai galuega, e mo’omia ai le taula’iga o ni agava’a a se ta’ita’i lelei” (i. 297).

a.
‘Ā fai e lē atagia i totonu o le fuaitau fa’ailo le suafa o le tusitala, ‘ona tu’u lea o le suafa fa’ai’u o le tusitala, o le aso, ma le nūmera o le itūlau i totonu o fa’ailoga puipui i le fa’ai’uga.
i.
Fa’ata’ita’iga 2:

 “O se taupulega e atagia mai ai le ātina’ega o ni filifiliga lelei, o fa’ailoga ia o se nofoaga o lo ‘o fa’atino ai le galuega ma le fa’ata’atiaga o se fale faigaluega o lo ‘o gaosi ai galuega, e mo’omia ai le taula’iga o ni agava’a a se ta’ita’i lelei” (Madura, 2004, i. 297).
E.     Tala ‘Oto’oto

a.
I le tusiga o se tala ‘oto’oto, ia fa’ailoa mai le fa’ai’u o le tusitala ma le aso i totonu o le fuaitau fa’ailo po ‘o totonu fo’i o fa’ailoga puipui i le fa’ai’uga. 
       i.
  Fa’ata’ita’iga 1:

E tusa ai ma se fa’amatalaga a Madura (2004), o le filifiliga o se nofoaga lelei o le fale faigaluega ma le fa’ata’atiaga o lea lava fale gaosi mea e fa’ailoa mai le ‘oa o le tōfā ma le fa’autautaga pule o lo ‘o fa’atautaia ai.
                  ii.      Fa’ata’ita’iga 2:

O le filifiliga o se nofoaga lelei o le fale faigaluega ma le fa’ata’atiaga o lea lava fale gaosi mea e fa’ailoa mai ai le ‘oa o le tōfā ma le fa’autautaga pule o lo ‘o fa’atautaia ai. (Madura, 2004).

*Fa’amaumauga:  E lē mana’omia le nūmera o le itūlau pe ‘ā fa’aaogā le ‘auala lea o le Tala ‘Oto’oto.
I.       Lua ni tagata tusitala

a.
‘Ia fa’ailoa mai suafa ‘uma e lua o tagata tusitala i totonu o le fuaitau fa’ailo po ‘o totonu fo’i o fa’ailoga puipui i taimi ‘uma lava e fa’amau ai a lātou tusitusiga po ‘o le alagā’oa fo’i.

                      i.       Fa’ata’ita’iga 1: 

E tusa ai ma se fa’amatalaga mai ia Patterson & Jones (2005), e lēai lava se mea i totonu o lēnei lalolagi e ono fa’amautū i ai se tagata pe ‘ā fai e maua e lenā tagata le agaga fa’amauluga ‘ua ala ‘ona mana’o tele ai.   

Fa’ata’ita’iga 2:

E lēai lava se mea e tasi i totonu o lēnei lalolagi e ono fa’amautū i ai se tagata pe ‘ā fai e maua e lenā tagata le agaga fa’amauluga ‘ua ala ‘ona mana’o tele ai (Patterson & Jones, 2005).   
               O.        Tolu i le lima Tagata Tusitala 

a.
E taitutusa lava ma le ‘auala o lo ‘o fa’aaogā ai ni tagata tusitala se to’alua, ‘ae peita’i e mafai ‘ona ‘ē ‘aumaia ‘uma suafa o tagata tusitala e fa’aaogā ai fa’ailoga ia “et al.” 

                          i.     Fa’ata’ita’iga o le “et al.”

E tusa ai ma ni tusitusiga a Weygandt et al. (1999), o matā’upu fa’apisinisi o le tasi lea ‘auala o feso’ota’iga e ono mafai ai ‘ona si’itia mai ai fa’amatalaga i lē tasi kamupanī i a lātou pā’aga.  
Fa’ata’ita’iga 2:

O matā’upu fa’apisinisi o lē tasi lea ‘auala o feso’ota’iga e ono mafai ai ‘ona si’itia mai ai fa’amatalaga i lē tasi kamupanī i a lātou pā’aga (Weygandt et al., 1999). 

       U.       To’aono pē tele atu fo’i ni Tagata Tusitala

a.
Taumulimuli i le ta’iala o lo ‘o fa’aaogā mai ai le fa’ailoga o le “et al” e pei ‘ona fa’apupula atu i luga.
        F.       Pe ‘ā fai ua lē maua le suafa o le Tagata Tusitala

a.
‘Ā fai ‘ua lē maua le suafa o le tagata tusitala, ‘ona fa’aaogā lea o le ‘autū ‘ātoa o tusitusiga i totonu o le fuaitau fa’ailo pe fa’aaogā ni ‘upu se lua pe tolu o le ‘autū i totonu o ia fa’amaumauga o lo ‘o i totonu o fa’ailoga puipui.   

                         i.     Fa’ata’ita’iga 1:

Ai se ‘iloga o ni tagata se to’alua fa’ato’ā mafai ‘ona pigi se galuega (“Tusitala ua lē maua le suafa,” 1987)

Fa’amaumauga: (1)
E atagia mai le ‘autū o le pepa i totonu o fa’ailoga  puipui.

(2) O lo ‘o vase lalo o ‘autū o tusi.

a.
‘Ā fai e le ‘o fa’ailoa mai le suafa o le tagata tusitala, ‘ona fa’aaogā pea lea e fa’apei o se igoa o lo ‘o aloa’ia le fa’aaogāga. 

i.
Ai se ‘iloga o ni tagata se to’alua fa’ato’ā mafai ‘ona pigi se galuega (E le ‘o fa’ailoa mai le suafa o le tusitala, 1991).
         G.     Lua pē tele atu fo’i ni galuega tusitusi i totonu o se fa’ailoga puipui e tasi.

a.
‘Ā fai ‘ua tā’ua mai i totonu o ni fa’ailoga puipui ni igoa se lua pē tele atu fo’i o ni alagā’oa, ‘ona fa’ata’atitia ai pea lea i le fa’asologa na saua’i, ‘ae utuvā i ni fa’ailoga semikolona.  

                          i.   Fa’ata’ita’iga 1.

 ‘E lē āfāina lava se tasi pe ‘ā fai ma fa’ata’ita’i mea fou (Berger et al., 1971: Smith, 1992).
L.  Tagata Tusitala e taufai tutusa o lātou suafa fa’ai’u 

a.
‘Ina ‘ia ‘aua ne ‘i iai se fa’aluafesasi, fa’aaogā mai ulua’i mata’itusi o lo ‘o tomua ai suafa o tagata tusitala, fa’atasi ai ma o lātou fa’ai’u pe ‘ā fai o lo ‘o i totonu o lau lisi o alagā’oa ni suafa o tagata e taufai tutusa o lātou suafa fa’ai’u.  

                            i.  Fa’ata’ita’iga 1.

Pe ‘ana le ‘o Jones pe ‘ua fa’apēfea lēnei ōlaga (J. A. Smith, 1992).

a.              M.     Talanoaga ‘a ‘oe lava ia ma sē tasi tagata

b. O ni talanoaga, tusitusiga fa’ale’ōfisa, o ni tusi, fa’apea ai ma ni isi felafolafoa’iga a ‘oe ma se isi tagata i se fa’atalatalanoaga, ‘ae ‘e le ‘o fa’amaumaua i lalo, ‘e tatau ‘ona tapu’e ma fa’amaumau ‘e ala i le tusiga i lalo ‘o ulua’i mata’itusi o lo ‘o tomua ai suafa o tagata tusitala, ‘o ō lātou suafa fa’ai’u, ‘ae fa’apea le aso.  ‘Aua ne ‘i tu’ua i totonu o le alagā’oa o lau galuega se talanoaga ‘a ‘oe lava ia ma se isi tagata.

                           i.   Fa’ata’ita’iga 1.

E 30 maila i le itūlā le saosaoa na alu ai le loli i le taimi na moe ai le ‘ave ta’avale ‘a ‘o fa’afoe le ‘avega o lana ta’avale, o lea na oso ai ‘i se tofē (L. Smith, fa’atalatalanoaga, Nōvema 2, 2007). 

II.  Alagā’oa “APA”:  ‘E iai ni mea tāua e tatau ‘ona mātau ai i le taimi e tusi ai le alagā’oa o lau galuega.

· TU’UTU’U i totonu le amataga o le laina lona lua o alagā’oa ta’itasi

· FA’ATŪLAGAGA ‘E FA’APEI O LE FA’ASOLOSOLOGA O MATA’ITUSI O LE ‘ALAFAPETI o le lisi

· SUAFA O TAGATA TUSITALA ma le ASO na tūsia ai le tusi pē na tu’u fa’atasi ai se galuega 

· ‘Autū o Tusi ma isi tusitusiga

· O le fa’apupū’uga o ‘upu (fa’ata’ita’iga: i po ‘o itūlau ma isi).

